Polisi Amddiffyn Plant ar gyfer Ysgolion

Ysgol Gymraeg Gellionnen
Dylid darllen y ddogfen hon ar y cyd â’r canlynol: 

· Gweithdrefnau Amddiffyn Plant Cymru Gyfan 2008  

· Côd Ymarfer ar gyfer Staff.

· Staff sy’n Wynebu Honiad o Gam-drin.

· Y Fframwaith ar gyfer Asesu Plant mewn Angen a’u Teuluoedd 2002.

Mae staff a llywodraethwyr yr ysgol hon yn llwyr gydnabod ei chyfraniad at ddiogelu plant. Mae lles pob disgybl yn yr ysgol hon yn flaenoriaeth. Rydym yn credu y dylai ein hysgol ddarparu amgylchedd gofalgar, cefnogol a diogel sy’n hybu datblygiad cymdeithasol, corfforol a moesol pob plentyn trwy ddarparu cwricwlwm ac ethos sy’n hybu hunan-barch, hyder ac annibyniaeth. Ni all unrhyw blentyn ddysgu’n effeithiol a chyrraedd ei botensial oni bai ei fod yn teimlo’n ddiogel.

Nodau’r polisi hwn yw:

· sicrhau bod pob disgybl yn gwybod y bydd pobl yn gwrando arnynt a bod modd iddynt fynegi unrhyw bryderon;

· cynyddu ymwybyddiaeth yr holl staff a gwirfoddolwyr yn yr ysgol o’r angen am ddiogelu disgyblion drwy nodi plant mewn angen* ac achosion posib o gam-drin plant;

· pwysleisio’r angen i staff yr ysgol hon weithio mewn partneriaeth ag asiantaethau perthnasol eraill (yn enwedig yr Adran Gwasanaethau Cymdeithasol a’r heddlu) a’u cefnogi wrth gyflawni eu dyletswyddau statudol;

· sicrhau bod y staff yn deall eu cyfrifoldebau unigol mewn perthynas ag adrodd am bryderon a’r gweithdrefnau adrodd;

· sicrhau bod yr ysgol a’r corff llywodraethu yn arfer recriwtio diogel o ran cadarnhau addasrwydd staff a gwirfoddolwyr sy’n gweithio gyda disgyblion;

· darparu modd systematig o fonitro plant y gwyddys neu yr amheuir eu bod mewn perygl o niwed.

*Plentyn mewn Angen – Plentyn mewn Angen yw plentyn y gallai fod angen cefnogaeth arno gan y Gwasanaethau Cymdeithasol neu asiantaeth arall ond nad yw o reidrwydd mewn perygl o niwed sylweddol ac angen amddiffyniad ar unwaith. Dylid cyflwyno cyfeiriadau, fel ar gyfer Amddiffyn Plant, ar y Ffurflen Asesu a Chyfeirio Cyffredinol.
Yr Athro/Athrawes Ddynodedig dros Amddiffyn Plant

Yn yr ysgol hon y Pennaeth yw’r athro/athrawes Ddynodedig. Yn ei (h)absenoldeb ef/hi bydd y Dirprwy yn ymgymryd â’r cyfrifoldeb dros gyflwyno cyfeiriadau brys.

Byddwn yn sicrhau bod yr holl staff/gwirfoddolwyr yn gwybod pwy yw’r athro/athrawes Ddynodedig.

Rôl yr athro/athrawes Ddynodedig yw:

· cydlynu’r holl faterion amddiffyn plant, gweithredu fel ffynhonnell cyngor a chefnogaeth ar gyfer unrhyw staff sydd â phryderon neu wybodaeth y gallai disgybl fod yn dioddef camdriniaeth neu fod yn blentyn mewn angen;

· bod yn gyfrifol am gyflwyno cyfeiriadau i’r Gwasanaethau Cymdeithasol;

· sicrhau bod yr ysgol yn cael ei chynrychioli mewn cynadleddau achos a chyfarfodydd craidd ac yn cyfrannu’n llawn drwy ddarparu adroddiadau yn ôl yr angen;

· mynychu hyfforddiant yn rheolaidd a rhaeadru hyfforddiant i’r staff;

· sicrhau bod gan yr holl staff (gan gynnwys staff newydd/athrawon cyflenwi) fynediad i’r holl ddogfennau amddiffyn plant perthnasol a’u bod yn deall eu cyfrifoldebau eu hunain;

· adrodd am unrhyw honiad ynglŷn ag aelod o staff/gwirfoddolwr i Gydlynydd Amddiffyn Plant yr Awdurdod Addysg Lleol; 

· sicrhau bod cofnod cronolegol o bryderon os oes pryderon am blentyn, hyd yn oed os nad oes angen cyfeirio ar unwaith;

· mynychu unrhyw Gyfarfodydd Strategaeth Uwch;

· sicrhau bod yr holl gofnodion, gan gynnwys cofnodion cynadleddau achos, yn cael eu cadw’n gyfrinachol ac yn ddiogel (mewn man arall ac ar wahân i gofnodion disgyblion);

· anfon cofnodion y plentyn, gan gynnwys yr holl wybodaeth amddiffyn plant, yn syth i unrhyw ysgol y mae’r plentyn yn trosglwyddo iddi.

· Yn absenoldeb yr athro Ddynodedig neu’r Dirprwy Athro Ddynodedig dyler gysylltu gyda nail a’i:
     Kathryn Thomas,

     Rheolwr,Gwasanaethau Ysgolion, Llywodraethwyr a Myfyrwyr.

     Tel:  01792 636537 

neu

     Paul Henwodd,

    Swyddog Amddiffyn Plant a Swyddog Diogelu.Tel 01792 637148

Y Llywodraethwr dros Amddiffyn Plant

Cadeirydd y llywodraethwyr yw’r llywodraethwr enwebedig dros amddiffyn plant.

Ei rôl yw sicrhau:

· bod gan ein hysgol bolisi amddiffyn plant ar waith sy’n cael ei adolygu i sicrhau ei effeithiolrwydd;

· bod yr athro/athrawes Ddynodedig a staff eraill yn mynychu hyfforddiant priodol a rheolaidd;

· Dylid rhoi gwybod iddynt ar unwaith am unrhyw honiad ynglŷn â’r pennaeth. Yna bydd Cadeirydd y Llywodraethwyr yn cysylltu â Chydlynydd Amddiffyn Plant yr Awdurdod Addysg Lleol ar unwaith ac yn mynychu unrhyw Gyfarfod Strategaeth Uwch a drefnir

· bod gan ein hysgol ganllawiau disgyblaeth staff cyfredol sydd wedi eu cytuno er mwyn delio ag unrhyw honiadau o gam ymddwyn gan gynnwys honiadau Amddiffyn Plant.
· Bod ein hysgol yn gweithredu canllawiau cyflogi diogel ac yn sicrhau bod gwiriadau yn cael eu gwneud ar y staff priodol yn ol rheoliadau cyfredol.
· bod eitem ar agenda’r corff llywodraethu o leiaf unwaith y flwyddyn i adrodd am 

- newidiadau i’r gweithdrefnau neu’r polisi amddiffyn plant

- hyfforddiant yr ymgymerwyd ag ef gan yr holl staff a Llywodraethwyr yn y 12mis blaenorol.
- nifer y digwyddiadau/achosion (heb fanylion nac enwau)

- lle amddiffyn plant yn y cwricwlwm.

.

Camau i’w Cymryd gan Ein Hysgol

· Byddwn yn mynychu hyfforddiant perthnasol ar amddiffyn plant yn rheolaidd.

· Byddwn yn dilyn Gweithdrefnau Amddiffyn Plant Cymru Gyfan.

· Bydd yr holl staff yn rhoi gwybod i’r athro/athrawes Ddynodedig am unrhyw bryderon bod disgybl yn dioddef neu’n debygol o ddioddef camdriniaeth neu am unrhyw ddatgeliad o gamdriniaeth.

· Bydd cyfeiriadau’n cael eu cyflwyno ar unwaith i’r Gwasanaethau Cymdeithasol dros y ffôn a’u dilyn o fewn dau ddiwrnod gwaith yn ysgrifenedig gan ddefnyddio’r Ffurflen Asesu a Chyfeirio Cyffredinol.

· Bydd unrhyw blentyn ar y gofrestr amddiffyn plant sy’n absennol heb esboniad yn cael ei gyfeirio i’r Gwasanaethau Cymdeithasol a’r Swyddog Lles Addysg.

· Bydd yr holl staff yn rhoi gwybod i’r athro/athrawes Ddynodedig am unrhyw honiadau a wnaed yn erbyn staff/gwirfoddolwyr yn yr ysgol.

· Byddwn yn ceisio datblygu perthynas o ddealltwriaeth, ymddiriedaeth a hyder gydag asiantaethau eraill er mwyn sicrhau’r canlyniadau gorau posib i blant.

Atal

· Mae gan yr ysgol rôl bwysig i’w chwarae wrth atal camdriniaeth drwy ddarparu dulliau cyfathrebu da i’n disgyblion gydag oedolion y maent yn ymddiried ynddynt mewn amgylchedd diogel.

· Mae ein hysgol yn annog plant i siarad ac i oedolion wrando arnynt.

· Mae ein hysgol yn sicrhau bod yr holl blant yn gwybod bod pobl yn yr ysgol y gallant fynd atynt os ydynt yn poeni am rywbeth neu mewn anhawster.

· Bydd ein hysgol yn cynnwys cyfleoedd o fewn y cwricwlwm ABCh i ddisgyblion archwilio materion i’w helpu i ddatblygu’r sgiliau i aros yn ddiogel rhag niwed ac i wybod pwy y gallant droi atynt am gymorth.

Sail Statudol Amddiffyn Plant

Deddf Plant 1989

Deddf Plant 2004.

Cylchlythyr 005/08 - Amddiffyn Plant mewn Addysg – rôl Awdurdodau Lleol a Chyrff Llywodraethu dan Ddeddf Addysg 2002.
Mae gan y corff llywodraethu ddyletswydd dan adran 175 Deddf Addysg 2002 i sicrhau “bod eu swyddogaethau sy’n ymwneud ag ymddygiad yr ysgol yn cael eu harfer gyda’r bwriad o ddiogelu a hybu lles plant….”

